
حوكمی ته‌وافی وه‌داع

پرسیار: ئایا ته‌وافی ماڵ ئاوایی واجبه‌ له‌سه‌ر ئه‌و كه‌سه‌ی به‌ نیازه‌ له‌ شاری مه‌ككه‌ی پێرۆز بچێته‌ ده‌ره‌وه‌، یان موسته‌حه‌به‌ و سوننه‌ته‌؟

وه‌ڵام: له‌ نێوان زانایان ڕای جیاوز هه‌یه‌ ده‌رباره‌ی واجب بوونی ته‌وافی ماڵ ئاوایی، وه‌ ئه‌وه‌ی ڕاست بێت ئه‌و ته‌وافه‌ واجبه‌ له‌سه‌ر حاجیان وه‌ موسته‌حه‌به‌ بۆ عومره‌كاران، به‌ پێی فه‌رموده‌ی پێغه‌مبه‌ری خوا صلى الله عليه وسلم بۆ خه‌ڵكه‌كه‌ له‌ حه‌جی ماڵ ئاواییدا: « لا ينفرن أحد منكم حتى يكون آخر عهده بالبيت» [رواه مسلم]، واته‌: هیچ كه‌س له‌ ئێوه‌ به‌ هیچ لایه‌كدا نه‌ڕوات هه‌تا دوا جێگای دیداری، ده‌وری به‌یت نه‌بێت. وفي الصحيحين عن ابن عباس رضي الله عنهما أنه قال: « أمر الناس أن يكون آخر عهدهم بالبيت إلا أنه خفف عن المرأة الحائض»، واته‌: فه‌رمان دراوه‌ به‌ خه‌ڵك كه‌ ئه‌و ته‌وافه‌ ئاخر بینینیان بێت بۆ به‌یت، به‌ڵام بۆ ژنی بێ نوێژ سوك كراوه‌.  وه‌ له‌ ڕوانگه‌ی ئه‌م دوو فه‌رمویه‌دا حوكمی ته‌وافی ماڵئاواییمان بۆ ده‌رده‌كه‌وێت، وه‌ ئه‌نجامدانی عومره‌ش وه‌كو حه‌ج وایه‌؛ چونكه‌ یێی ده‌وترێت حه‌جی بچوك، وه‌ ئافره‌تی حه‌یزدار ته‌وافی وه‌داعی له‌سه‌ر نیه‌. 

